
«ԵՐԿՐԱԳՈՐԾՈՒԹՅԱՆ ԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ
 
Հիմք ընդունելով «Բաժնետիրական ընկերությունների մասին» օրենքի 35-րդ հոդվածի և 67-րդ հոդվածի 1-ին կետի «է» ենթակետի պահանջները՝ Հայաստանի Հանրապետության կառավարությունը որոշում է.

1.   Հայաստանի Հանրապետության էկոնոմիկայի նախարարությանն ամրացված   գյուղատնտեսական նշանակության տեխնիկան (այսուհետ՝ գույք)՝ 236270.0  հազ. դրամ գնահատված արժեքով՝ համաձայն հավելվածի, ներդնել «Երկրագործության գիտական կենտրոն» փակ բաժնետիրական ընկերության կանոնադրական կապիտալում` այդ գույքի արժեքի չափով` Հայաստանի Հանրապետության օրենսդրությամբ սահմանված կարգով ավելացնելով ընկերության կանոնադրական կապիտալը՝ լրացուցիչ հասարակ (սովորական) բաժնետոմսեր թողարկելու և Հայաստանի Հանրապետության օգտին տեղաբաշխելու միջոցով: 
2. Հայաստանի Հանրապետության էկոնոմիկայի նախարարին` Հայաստանի Հանրապետության օրենքով սահմանված կարգով երկամսյա ժամկետում ապահովել սույն որոշման 1-ին կետում նշված գույքի ներդրումը «Երկրագործության գիտական կենտրոն»փակ բաժնետիրական ընկերության կանոնադրական կապիտալում և, կանոնադրական կապիտալի փոփոխմամբ պայմանավորված, կանոնադրության փոփոխության պետական գրանցումը՝ կանոնադրական կապիտալի փոփոխության հետ կապված ծախսերն իրականացնելով «Երկրագործության գիտական կենտրոն» փակ բաժնետիրական ընկերության միջոցների հաշվին:
	
	Հավելված ՀՀ կառավարության 2020 թվականի ________-ի N ____-Ա որոշման

«ԵՐԿՐԱԳՈՐԾՈՒԹՅԱՆ ԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆԵՐԴՐՎՈՂ ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ ՏԵԽՆԻԿԱՅԻ

	Հ/հ 

	Գյուղատնտեսական նշանակության տեխնիկայի 
 անվանումները
	Թողարկման

տարեթիվը
	Քանակ
	Գնահատված
 արժեքը
(հազ. դրամ)

	1.
	 Տրակտոր «Բելառուս-82.1»
	2012
	3
	6775.3

	2.
	 Շարքացան ՍԶ-3.6Ա
	2012
	1
	794.9

	3
	 Մամլիչ-հակահավաք Նյու Հոլանդ ԲՍ 5050   
	2012
	3
	2471.1

	4
	 Կցվող սրսկիչ ԱԳՊ_1500ԷՆ
	2012
	2
	825.5

	5
	 Կուլտիվատոր ԿՊՄ-4   
	2012
	2
	616.8

	6
	 Կախվող սրսկիչ ԱԳՊ-500ԷՆՈՒ
	2012
	1
	367.1

	7
	 Գազարահավաք գործիք
	2012
	1
	84.3

	8
	 Գութան ՊՍԿ-3
	2012
	1
	129.4

	9
	  Տրակտոր «Case ih» magnum 310
	2017
	2
	203805.6 

	10
	 Գութան 9 խոփով «ПКС-9»
	2017
	6
	20400.0

	
	Ընդամենը
	 
	22 
	236270.0 


ՀԻՄՆԱՎՈՐՈՒՄ


Հայաստանի Հանրապետության կառավարության  2019  թվականի մարտի 21-ի    N 283-Ա որոշման 3-րդ կետի 3-րդ ենթակետի համաձայն Գյուղատնտե-սության զարգացման հիմնադրամի գործունեության դադարումից մնացած գույքն ամրացվում է Հայաստանի Հանրապետության էկոնոմիկայի նախարարությանը:  Սահմանված  կարգով իրականացվել է Հիմնադրամի գույքի հանձնման - ընդունման աշխատանքները և ընդունված գույքը, այդ թվում գյուղատնտեսական նշանակության տրակտորներ և հարակից սարքավորումներ հաշվառվում է Հայաստանի Հանրապետության էկոնոմիկայի նախարարության հաշվեկշռում: Բացի դրանից նախարարության հաշվեկշռում հաշվառվում է նաև  գյուղատնտեսական նշանակության այլ տրակտորներ և հարակից սարքավորումներ: Նախագծի հավելվածում  նշված 22 միավոր գույքը պատասխանատու պահպանության է հանձնված  «Երկրագործության գիտական կենտրոն» փակ բաժնետիրական ընկերությանը, որի բաժնետոմսերի 100 տոկոս սեփականատեր է հանդիսանում Հայաստանի Հանրապետությունը: Ընկերությունը ստեղծվել է  Հայաստանի Հանրապետության կառավարության  2019  թվականի ապրիլի 4-ի    N 394-Լ  որոշմամբ՝ «Երկրագործության գիտական կենտրոն» պետական ոչ առևտրային կազմակերպության վերակազմկերպման արդյունքում և նրա կանոնադրական կապիտալի մեծությունը կազմում է 50.0 հազ.դրամ:

Ընկերությունը զբաղվում է հացահատիկային,հատիկաընդեղեն և բակլազգի բազմամյա խոտաբույսերի սերմնաբուծությամբ և սերմարտադրությամբ: 1996-1997թվականներին ունենալով համապատասխան մեքենատրակտորային պարկ (շուրջ 80 միավոր գյուղատնտեսական տեխնիկա և գործիքներ) հանրապետությանը ապահովել է վերոհիշյալ մշակաբույսերի բարձրորակ սերմացուներով:

  Ընկերությունում կատարված աշխատանքների արդյունքում ստեղծվել են լուրջ նախադրյալներ 2022 թվականին հանրապետությունում աշնանացան ցորենի ցանքատարքծությունները հասցնել ավելի քան 90000 հա, աշնանացան գարու՝ 6000 հա, հատիկաընդեղեն մշակաբույսերինը՝ 15000 հա, ի հաշիվ սեփական սերմարտադրության: Այդ նպատակների իրականացման համար կազմակերպությանը խիստ անհրաժեշտ է ունենալ համապատասխան մեքենատրակտրային պարկ: Միաժամանակ կայացած պարկը ի վիճակի կլինի բարձրորակ և մատչելի ծառայություններ մատուցել նաև տարածաշրջանի գյուղացիական և ֆերմերային տնտեսություններին:

Ներկայումս խնդիր է դրված հասնելու հացահատիկային և հատիկաընդեղենային բարձր վերարտադրության սորտային սերմերի արտադրության ոլորտում ինքնաբավության: Նշված նպատակին հասնելու համար անհրաժեշտ է համապատասխան տեխնիկայով ապահովվածություն: Այդ իսկ պատժառով Նախագծով առաջարկվում է նշված 22 միավոր գույքը ներդնել   հարյուր տոկոս պետական բաժնեմասով «Երկրագործության գիտական կենտրոն» փակ բաժնետիրական ընկերության կանոնադրական կապիտալում և դրանք հանձնել Ընկերությանը:    Արդյունքում կապահովվի ընկերության տեխնիկական հագեցվածության բարձր մակարդակ, ինչը կնպաստի արտադրողականության բարձրացմանը: 

Ներդրվող 14 միավոր գույքի արժեքը որոշվել է համապատասխան գնահատողի կողմից,  2 հատ  Տրակտոր «Case ih» magnum 310 և 6 հատ Գութան 9 խոփով «ПКС-9» ձեռք են բերվել 2017 թվականին Գնումների օրենսդրությանը համապատասխան մրցույթային եղանակով, ուստի դրանք ներդրվում են ձեռք բերման արժեքով: 

    Գույքը ըստ նշանակության օգտագործելու, նրա արդյունավետ շահագործումը ապահովելու նպատակով նախագծով առաջարկվում է այն ներդնել 100 տոկոս պետական բաժնեմաս ունեցող «Երկրագործության գիտական կենտրոն» փակ բաժնետիրական ընկերության կանոնադրական կապիտալում՝ դրա դիմաց ձեռք բերելով 23627 հատ բաժնետոմս՝ յուրաքանչյուրը 10000 դրամ անվանական արժեքով:  
ՏԵՂԵԿԱՆՔ

«ԵՐԿՐԱԳՈՐԾՈՒԹՅԱՆ ԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Երկրագործության գիտական կենտրոն»  փակ  բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում:

